
เลือง เน ปอน แต อํา เทิจ



เมบ็ย อุ มา งิ พะเยซู 

ซังซอน อุ เนดะ ทะเลซาบ   

กา เมบ็ย คยัม ตึก แซะ เล็ห 

และ พะเยซู จน แน็น อ็อห   

นํา และ อังงกัดนา จัห?



พะเยซู เมิจ เลือ อุ ญัวห อ็อห 

กา จัก กย็อห อุ ตา เลือ   

นํา กา ออย อัห เมิจ  คับ อัห กา 

ออย นํา เมิจ เมียน โนย



พะเยซู ตัง เกา อู คับ อัห แซะ 

บยึ เปน กําเปยบ    

เลือง ตี อู นัน เปน เลือง ทํามะดา ตี 

เกียวคับ กําซอน เอ็ห พะเจา



ตี พะเยซู อู เปน กําเปยบ เน   

ละ จี ปง กูดแจ็ย งาย อ็อห   

พะเยซู อู เลือง คยัม อัง งะ ซัห แพย็น 

ซะ บิห ตา ตี งะ ออ 



พะเยซู อู แค็ย “เมบ็ย มา งิ อัหคย็อง 

มา ล็อง เปน คยัม อัง งะ   

นํา จัก ซัห แพย็น ซะ ตา งะ ออ”



เญิม นํา ซัห แพย็น ซะ นัน 

               แกด และ กา คิห ตาม ลวง   

กา เมบ็ย เซม พัล เล็ห ปอง แอม



แกด และ กา คิห ตา ปา เกียง เมบ็ย 

           ซิก แอ็ย แซะ   วี อ็อห น็อห   

           แต เญิม แล็ง อาก เล็ห เคิม เอ็ห กา กีก แอม  กา 

                เมบิล แอม ญอน เกียด แอ็ย จุ 



แกด และ กา คิห ปา เลียะ   

เกา เลียะ น็อห เล็ห จ็อง เกา มพุก แอม   

เอ็ห เนดิด อาก  เนดิด เมียะ ลวด แอ็ย แกะ



แกด และ ตี คิห ตา ซิก เลาะ   

               เวลา โปน จัก เกียด เอ็ห กา เลาะ   

กา จ็อง เกา เมบ็ย แพยะ แซะ” 



เญิม พะเยซู อู ลวจ  มู ลูกซิด กา เล็ห และ ซวน ออย พะเยซู 

แค็ย “มัห ซอน กําเปยบ ญอน อีนา?” 



พะเยซู อู แค็ย “ทา อัหนา ลัก พะเจา ซะ เละ   

กําเปยบ อัง จี อัห กูดแจ็ย เลือง เกียวคับ พะเจา    

แต คยัม ตี แอ็ย ลัก พะเจา กา แอ็ย กูดแจย็ 

กําเปยบ 

เน”



พะเยซู อู กําเปยบ เลือง ซัห แพย็น 

              ซะ เน โอน ลูกซิด ปง    

        แค็ย แพย็น ซะ นัน กา เปน กํา อู พะเจา



แพย็น ซะ ตี คิห ตาม เนดะ ลวง กา เมียน 

             คยัม ตี ปง กํา อู พะเจา ลวจ  แต แอ็ย กูดแจ็ย 

    เซม ตี เล็ห ปอง แพย็น ซะ นัน เปน เมียน ปยอง ตี อัง จี 

                       คยัม ลิง อัง พะเจา



แกด ล็อง ปง กํา อู พะเจา 

               ลวจ กา เลิบ เลิบ ลับ เอิด คับตี   

อัห กา เมียน แพย็น ซะ ตี คิห ตา ซิก ตี 

เมบ็ย เกียง แซะ  อัง จี เกียด แอ็ย จุ   

    เญิม เมบ็ย คยัม คมเฮง งึ เมิจ เลือง 

             ลําบาก  ญะ อัห ลัก พะเจา 

แต อัห กา พยะ แอม



เกียด ตี แอ็ย จุ   

กา เมียน คยัม ตี เลาะแจ็ย เญิม น็อก อ็อห เต็ก พะเยซู    

ลวจนัน กา ปด แอม ลํา ลวง พะเยซู  ญอน อัห โซะ 

เอิดแจ็ย อัห ซอ เลีย พะเจา   

อัห กา ญัง อัง ตาม กํา อู พะเจา 



กําเปยบ เลือง เกา เลียะ เน   

กา เปน เมียน คยัม ตี ฮวง 

ซมบัด  คับ กัง และ เงิน  

และ ซะ ซอ จน แอ็ย เมบ็ย 

เวลา โอน พะเจา 



แต และ ตี คิห ตา ซิก เลาะ คับ เมบ็ย แพยะ แซะ  กา 

เมียน คยัม ตี ปง กํา อู พะเจา  กูดแจ็ย  อัง ตาม ตี พะเจา ดวัห   

พะเจา กา เปยน ซีวิด จี อัห นัน ลับแจ็ย อวดเอิด พะเจา คับ 

จวย อัห ซอ



เมบ็ย คยัม แซะ ล็อง ตี และ เต็ก พะเยซู    

ญอน กําเปยบ ตี นํา อู ละ จี อัห กูดแจ็ย  

อัห กา ปง กํา อัง ตาม ตี พะเยซู ดวัห



คยัม อัง งะ คับ แพย็น ซะ

 เลือง เน เล็ห เจ็น ตา พะคัมพี 

มัดทิว 13

“กําอู พะเจา ซอง ลวง ละ เมิจ คับ โอน กํากึด 

คยัม ทํามะดา”   ซะดุดี 119:130



ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ลอ็ง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห  เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู ง!ิ   ยอน 3:16

